FAMILIAS

ANPAS,
esa Xente

Fernando Lacaci Batres

PUBLICACION DE NOVA ESCOLA GALEGA.

evo dez anos enleado na direccién

da Confederacion ANPAS GALEGAS,
dende o seu nacemento alé en 2013,
pero tamén un tanto antes, dende que
comezamos a concibila un grupo de per-
soas que pensamos que este Pais pre-
cisaba unhas asociaciéns de nais e pais
cun discurso de compromiso para o En-
sino Publico Galego. Xa non era novo no
obradoiro, levaba anos presidindo unha
Federacién, e ainda un tempifio mais
presidindo unha Anpa de primaria, que
logo foi outra de secundaria, outra nun
conservatorio... O caso é que algo levo
vivido nas ANPAS, iso non me fai ser in-
falibel, certo, pero ddme unha visién que
quereria pofier ao servizo de todas.

Sorprendeume sempre, dende o primei-
ro momento, a simplicidade da idea que
a sociedade ten das ANPAS, xa non digo
dentro da comunidade educativa, que
tamén, senén no propio imaxinario das
nais e pais que se van achegando ao en-
sino publico. E penso que realmente non
€ maéis que outra das consecuencias da
menor consideracién que a vida do fogar
tivo sempre na sociedade. Tamén pode-
ria dicir que é outra das eivas que nos
trouxo o patriarcado, pois queda dito.

No modelo de familia do franquismo,
que & fin é no que contindan querendo
que vivamos, o fogar era un espazo que
se presumia estruturado dende o punto
de vista material: limpeza, alimentacién,
coidado na enfermidade ou educacién
na submisiéon aos canons establecidos.
Era algo asi como unha pensiéon de ca-
lidade onde ademais che deran algo de
carifio; pero dende logo na casa non che
habian dar alimento intelectual, espiri-
tual si, que o catolicismo tamén entrara
neses muros para contaminalos, como fai
con todo o que toca, pero diso, se acaso,
falamos tamén outro dia.

Esa falta de alimento intelectual, que se
suplia na escola e na participaciéon nos
diferentes foros da vida adulta —se eras
un home- ou non se consideraba nece-
saria -se eras unha muller-, delimitaba o
alcance do fogar a unha contorna moi re-
ducida, un espazo no que vivias a felici-
dade da infancia, e do que xa logo, de
xeito natural, marchabas a mais elevados
destinos se tifias certa condicidén eco-
némica e algo de facilidade académica

REVISTA GALEGA DE EDUCACION - NUM. 87 « NOVEMBRO 2023



https://rge.gal/

/ A musica na escola, ou as artes na vida

Nai con filla no colo

90

(se a condicidon econémica era
moi grande, a facilidade aca-
démica tampouco era impres-
cindibel, como agora mesmo).
E se non tifias esas facilidades,
reproducias outra casa igual, e
o mundo seguia xirando.

Esta consideracion
«menor» do fogar
impregnou totalmente
o mundo feminino,
porque era o que se
lle deu como propio,
malia non o pedir.

Todo o que facian as mulleres
era imprescindibel, pero non
era «importante»; e con se-
mellante despropdsito, aque-
la sociedade torpe meteu no
mesmo saco a infancia, a edu-
cacién inicial, a crianza, o coi-
dado, o carifo necesario, e,
por suposto, a relacién coa es-
cola... e as ANPAS.

A fin de contas, que era unha
Anpa?, tan sé un conxunto de
nais que fan & escola reprodu-
cir os comportamentos «me-
nores» que tamén facian na

casa; eran mulleres preocupa-
das pola alimentacién, a sau-
de, a calefaccién..., mulleres
que facian os disfraces que
habian levar os cativos no en-
troido ou no festival de fin de
curso, ou os biscoitos do dia
do aniversario. Pero o traballo
de verdade, o de pensar, es-
taba féra do fogar, nas rdas e
nos cenéculos de importancia,
nos xuntoiros do poder gran-
de e pequeno. Nas ANPAS da-
quela non habia homes, malia
chamarense APAS, porque as
nais onde non estaban era nos
nomes das cousas.

Todo iso foi sempre unha in-
mensa mentira como ben
sabemos —de certo sabémo-
lo?- hoxe. Aquelas nais co-
cifeiras e costureiras foron
tamén nais educadoras; aque-
las mulleres coidadoras eran
tamén persoas feitas que sa-
bian ben o que facian e o por-
qué de facelo. Poucas persoas
adultas hai, homes ou mulle-
res, que non teflamos No nNoso
corazén un lugar senlleiro para
aquela nai que foi o soporte
vital imprescindibel no crece-
mento e a formacion, que cer-
tamente facia o bocadillo da

merenda, revisaba contigo os
deberes, ou explicaba con coi-
dado o que non comprendias
ata espremer o limite dos seus
propios cofiecementos.

Quede aqui a mifia
rendida homenaxe &s
sufridoras dun mundo
inxusto que roubou
valor a quen méis valor
tifa, que lles roubou
futuro a quen teria
podido crear un espazo
mellor do que temos.

Volvendo s ANPAS, o certo é
que partimos daquela visién, e,
ainda non sei moi ben como,
continuamos en moitos casos
no mesmo lugar. Hai xa moi-
tos anos que aquelas mulleres
non son a norma, nin a preten-
sién da sociedade, e que xa es-
tamos aqui moitos homes que
sabemos que non nos corres-
ponde decidir en solitario; xa
hai moito tempo que calquera
nai ou pai dun centro de ensino
ten a preparacion académica, e
por suposto a suficiente segu-
ridade intelectual para falar de
ti a ti co profesorado, coa ad-
ministracién ou co resto das fa-
milias do centro; e ainda asi, o
tépico continda.

Pero nisto quizais pase tamén
como ocorre nas casas, onde as
mulleres conseguiron, en moi-
tas ocasions, librarse do rol con-
vencional para descubrir que
ninguén o asumia en troques.
Porque cando algo non fun-
ciona, non abonda cun cambio
parcial, precisase unha remuda
absoluta. Que por moito que
queiramos modernizarnos, se-
gue a ser necesario lavar a rou-
pa e pasarlle o ferro.

E quizais nos colexios pase
algo similar, as familias muda-
mos, as mulleres xa hai moi-

to tempo que non son aquelas
nais cocifeiras e costureiras, os
homes, alglns e cada vez mais,
sumamonos ao traballo de
atencion, coidado e carifio das
nosas crianzas; e todas demos
un paso & fronte na considera-
cién da necesidade de partici-
par na vida educativa das nosas
fillas e fillos, na sua etapa es-
colar, na privada, na familiar, e
onde faga falta, tamén, se é ne-
cesario, facéndolles un disfrace
ou organizando unha festa.

Porque as familias entende-
mos que todo ¢é vida, todo é
coidado e en todo é necesa-
rio que esteamos, entende-
mos que para ben medrar,
unha crianza precisa o carifio
da nai e do pai, a atencién da
mestra e do mestre, e o coida-
do da sociedade ao comple-
to; e para que iso se produza
temos que acompafala en to-
dos os momentos e todas as

circunstancias nas que viva, e fa-
celo & par, xuntas e de acordo,
para que o acubillo que lle pres-
temos sexa completo.

As ANPAS, que semella que me
desvio, non somos unha cousa
menor que fai festas e activida-
des, somos as familias partici-
pando da vida educativa formal
das nosas fillas e fillos, defen-
déndoas a elas e a stia contorna,
porque sabemos que non hai lu-
gar seguro para unha persoa, a
seguridade vén do grupo e da
defensa mutua, da compafia e
a mirada atenta.

As ANPAS xa levamos tempo
estando onde sempre quixemos
estar, e serd que o resto da co-
munidade educativa ainda non
se decatou de que, como aque-
les homes de outrora, ten que
variar a sla posicién porque
estd a estorbar a imprescindibel
participacién de todas na crian-

Pai colorea con filla pequena

za, na educacién, no coidado,
na atencion e no carifio que te-
mos que lle transmitir & xuventu-
de que vén tras de nds?

Ou é que alguén pensa que se
pode traballar a educacién emo-
cional da xuventude sen que as
slas nais e pais esteamos pre-
sentes e participando? =

